
Ovdanbuktin: Kaikki lasketaan (“Buohkat 
lohkkojit”) -namas leat guokte mearkkašumi 
– buohkat rehkenastojuvvojit nummirin ja 
buohkat váldojuvvojit vuhtii. Namma čájeha, 
man dehálaš juohke olmmoš lea ja mo buohkaid 
govain oidnojeaddji olbmuid sáhttá rehkenastit 
ovttas duháha rádjái. Girjji olbmot deaivvadit 
girjerádjosiin, gáttis, duhkoraddanšiljus ja 
máŋgga eará sajis, muhto eai vealttekeahttá 
dovdda nubbi nuppi. Buohkat leat earáláganat, 
ja buohkain leat iežaset muitalusat. Mii 
oahpásnuvvat vuos Thomasii ja su bearrašii. 
Gánda smiehttá, gallis son maid leat 
geahččamin nástealmmi ovtta áiggi suinna. 
Loahpas Thomasa gažaldat oažžu vástádusa, 
go duhát olbmo čoahkkanit geahčadit ovttas 
komehta. 

Fáttát: searvevuohta, máŋggahámatvuohta, 
dohkkeheapmi, ovttaskas olmmoš ja joavku, 
oktiigullevašvuohta, demokratiija

Alle sammen teller

Ságastallan ja aktivitehtat:
GEAHČČAN JA LOHKAN buot unnimusaiguin 

Geahča govaid ovttas mánáin. Mat gelddolaš detál-
jat dain gávdnojit? Rehkenastti ovttas! 

UNNIT 

1. Geahča bearbmagova. Maid girji sáhttá gieđahal-
lat? Gii dain olbmuin don livččet? 

2. Geahča vuosttas gova gánddas. Maid son geahča-
da? Maid son jurddaša?  

3. Galle rádjái don máhtát rehkenastit? Sáhttágo 
buot 
rehkenastit? Sirdás rabastahkii, mas lea lohku 1 000: 
gávnnatgo gándda ja su bearraša? 

4. Sirdás rabastahkii, mas lea lohku 5 ja gándda 
bearaš. Gallis sii leat? Maidson sii liikojit bargat? 
Geainna don háliidivččet stoahkat? 

5. Sárgut olbmo, geainna háliidivččiidet oahpásnu-
vvat. Čuohppit olbmuid luovos ja liibmejehket daid 
oktii joavkogovvan.
 
DAID GASKKAS 

1. Lohkosánit ja rehkenastin iešguđet gielaide: Galle 
sierra giela mánnájoavkkus hállojuvvojit? Válljejehket 
govvarabastaga ja ohccit detáljaid, maid sáhttá 
rehkenastit – áinnas iešguđet gielaide. Háliidivččiigo 
giinu oahpahit earáid rehkenastit iežas gillii? 

2. Geahča gova, mas 100 olbmo stohket skuvlla 
šiljus. Maid mánát stohket? Geainna gova olbmuin 
don háliidivččet oahpásnuvvat? Geat duhkoraddet 
gaskaneaset ja geat okto? Leago du mielas somá 
duhkoraddat okto vai ovttas geainnanu? Mo bovdet 
geannu mielde stohkosii? 

3. Maŋimus rabastagas leat máŋgga olbmo 
geahčadeamin komehta ovttas. Mii lea komehta? 
Leago eananspábba násti? Jáhkátgo don, ahte eará 
násttiin leat ássit?  

4. Sárgunstoagus: Buohkat sárgot olbmo ollesgorut-
gova. Dan maŋŋá čuohppit govaid luovus ja liibme-
jehket daid oktasaš joavkogovvii. Hutkabehtetgo 
máidnasa das, maid gova 
olbmot barget ovttas? 
 

Davviriikkalaš girjevuhpon



LOGA MAIDDÁI DÁN:

Ylva Karlsson ja Sara Lundberg: Jag och alla

 Merkejehket iežadet lohkanvásáhusaid fáddágilkoriin #nordiskabokslukaren!

STUORÁT

1. Masa don liikojit eanemus girjjis? Báziigo du mielas 
juoga váilut dahje itgo ádden visot? Dieđátgo muita-
lusaid dahje girjjiid, mat sulastahttet dán dahje mas 
gieđahallojuvvojit seammá fáttát? 

2. Geahča siiddu 6 gova. Das leat hisas olbmot, geat 
eai 
dovdda nubbi nuppis.  Maid sii sáhtášedje bargat, 
juos sii háliidit oahpásnuvvat buorebut guđet guim-
miidisguin?  

3. Geahča siiddu 6 gova. Almmái ja nisu, geat eaba 
dovdda nuppiideaskka, dovdaba guktot iežas ok-
tonassan. Geahččit, mo soai oahpásnuvvaba máŋg-
ga girjji siiddus. Rabastat 18: soai deaivvadeaba 
girjerádjosis. Rabastat 27: soai geahččaba čájáhusa. 
Rabastat 30: soai mannaba párkii. Rabastat 50: soai 
čohkkába kafeas ovttas. Rabastat 30: soai náital-
eaba. Rabastat 30: soai vuolgiba lupmui. Rabastat 
1 000: Soai geahččaba komehta. 

4. Geahččit gova rabastagas 400. Ságastallit dáh-
páhusaid 
birra. Mii lea miellačájáhus? Geat sáhttet čájehit 
mielaset? Man beales don háliidivččet čájehit miela? 

5. Rollastoagus, sárgunstoagus dahje čállinstoagus: 
Muitalehket muitalusa, mas leat máŋgga detálja 
ovtta girjji olbmo birra: gii son lea, maid son bargá ja 
mo son gávnnada nuppiid girjji olbmuid?

Ett, två, 
tre

G I E L L AOA S S I

Máhtátgo rehkenastit golmma rádjái davviriikkalaš gielaide?

Ett, två, tre

 Eínn, tveir, þrír Yksi, kaksi, kolme

En, to, tre Eitt, tvey, trý Okta, guokte, 
golbma

En, to, tre

Ataaseq, marluk,
pingasut

